
ভেতর থেকে বন্ধ । অদ্ভুত তো । আমার লাইট নেভাতে আর সাহস হয় না। কোনো রকমে ঘুমিয়ে পড়ি।

পরের দিন সকালটা আমি একদমই স্বাভাবিকভাবে শুরু করি। গত রাতের স্মৃতি সকালের আলো যেন ইরেজারের মতো ঘসে ঘসে মুছে ফেলেছে মাথা থেকে। জ্বর আসেনি। শরীর খারাপ করেনি। বরং বেশ ফ্রেশ ফ্রেশ লাগছিলো । আমি অফিস যাবার প্রস্তুতি নিই । আগের রাতের ঘটনাটা আমার কিছুতেই মনে পড়ে না। কাজের ব্যস্ততা আমাকে সন্ধ্যা পর্যন্ত ভুলিয়ে রাখে । তারপর আবার রাত নামে । এবার কড়া নাড়েনি। এমনকি বাড়িতে ফিরেও না। কিন্তু আজ রাতে আবারো ঘটে সেই অলৌকিক ঘটনা । আবার আমার ঘুম ভাঙে। আবার কারো অস্তিতি টের পাই। সেই চেয়ারে বসে আজো কেউ গিটার বাজায়। আর সাথে সাথে আমার সব মনে পড়ে যায়। আমি সেদিনও কোনো মতে সুইচ বোর্ড খুঁজে বের করে লাইট জ্বালি। না, কেউ নেই, কিচ্ছু নেই। সবই তীরমানে আমার তুল ধারনা । আমি জানতাম এই খবর আমার বাসায় রা বন্ধুদের বললে, তারা নির্ঘাত আমাকে পাগল ভাববে । তাই সাঁইস’ করে আর কাউকে বলর হয়নি। এ যে বললাম ছেলেবেলা থেকেই সবাই জানতো এসব বিষয়ে আমার তীষণ ভয় । আমি কি পাগল হয়ে যাচ্ছি, এমন চিন্তাও মাথায় আসে ।

অযথা এই ঘরে গিটার বাজাবে কে?

পরের রাতেও একই ঘটনা ঘটে। তখন আমি সিরিয়াসলি ভয় পেতে শুরু করি। যদিও ভয় পেয়ে কোনো লাভ নেই। এই ঘরে আমাকে একাই থাকতে হবে । আমি অনেক খুঁজে বেশ কিছু লজিক দাঁড় করাই। না, এসবই আমার মনের ভুল। এই লজিকটাকে বিশ্বাসে

পরিণত করতে আমি পরের দিন গিটারের তারগুলো লুজ করে দিই। টিউন নামিয়ে রাখি। এবার যদি কেউ গিটার বাজাতে চায় তাহলে তাকে টিউন করে বাজাতে হবে । সুতরাং অশরীরী কেউ যদি বাজাতে আসে, লাইট জ্বালানো মাত্র টিউন নামিয়ে তার পালানো সম্ভব হবে

না। আমার লজিকে কাজ হয়। পরের দিন আমার ঘুম ভাগেনা। তারপরের দিনও না । এমন কি তার পরের দিনও না। আমি নিজেকে

মনে মনে বোকা উপাধী দিই। শুধু শুধু কি ভয়টাই না পেয়েছিলাম ।







এভাবে করে ভূতের গল্পের কাহিনী এগিয়েছে। 

